
	Թիվ  01/9-1/23353-2024

	Ձեր 30.10.2024թ. N ԳՍ/23.1/34578-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին օրենքում» վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է 1004 «Ոռոգման համակարգի առողջացում», 1019 «Սոցիալական ներդրումների և տեղական զարգացման ծրագիր», 1040 «Կոշտ թափոնների կառավարում», 1049 «Ճանապարհային ցանցի բարելավում», 1072 «Ջրամատակարարման և ջրահեռացման բարելավում», 1157 «Քաղաքային զարգացում», 1167 «Էլեկտրաէներգետիկ համակարգի զարգացման ծրագիր», 1212 «Տարածքային զարգացում» և 1232 «Էներգաարդյունավետության ծրագիր» ծրագրերի մի շարք միջոցառումներով նախատեսված հատկացումների (այդ թվում՝ ենթավարկ, վարկ, և դրամաշնորհային միջոցներ) նվազեցումներ և ավելացումներ, որոնց արդյունքում 2024թ. պետական բյուջեի եկամուտները կնվազեն 1,027.0 մլն դրամով, ծախսերը՝ 14,052.9 մլն դրամով: Բացի այդ՝ նշված ծրագրերի վերաբաշխման արդյունքում 5,171.1 մլն դրամ ուղղվելու է ՀՀ կառավարության պահուստային ֆոնդ:
Նախագծի վերաբերյալ առկա են հետևյալ դիտարկումները.
1.	ՀՀ կառավարության 28.12.2023թ. N 2323-Ն որոշման N 12 հավելվածով հաստատված կարգի 4-րդ կետով սահմանվում է, որ գլխավոր կարգադրիչները պետական բյուջեի կատարման ընթացքում կարող են 2024 թվականի պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում իրականացնել վերաբաշխումներ՝ չգերազանցելով իրենց կողմից իրականացվող ծրագրերի հատկացումների ընդհանուր գումարի 2.0 տոկոսը: Այդ կապակցությամբ հայտնում ենք, որ ՏԿԵՆ-ի կողմից 31.10.2024թ․ դրությամբ վերաբաշխումներն արդեն իսկ կազմում են 3.29 տոկոս։ 
Բացի այդ հաշվի առնելով մինչ տարեվերջ 2024թ պետական բյուջեի մասին օրենքով սահմանված՝ ծախսերի վերաբաշխումների 3 տոկոս առավելագույն սահմանը գերազանցելու ռիսկերը (31.10.2024թ․ դրությամբ այն կազմում է 2.6 տոկոս), առաջարկվում է ներկա փուլում ձեռնպահ մնալ տնտեսված կամ չծախսված միջոցները վերաբաշխելուց և ՀՀ կառավարության պահուստային ֆոնդ վերադարձնելուց, այլ թողնել որպես թերակատարված միջոցառումներ:
2.	Նախագծով նախատեսվում է ՀՀ կառավարության պահուստային ֆոնդից 220.5 մլն դրամ հատկացնել  1212 ծրագրի 32001 «ՀՀ մարզերում առաջնահերթ լուծում պահանջող անհետաձգելի ծրագրերի իրականացում» և 12025 «Մարզերում առաջնահերթ լուծում պահանջող հիմնախնդիրների լուծում» միջոցառումներին՝ թվով 4 մարզերի մի շարք համայնքներում աշխատանքների նախագծանախահաշվային փաստաթղթերի ձեռքբերմանն ու հիմնանորոգմանը: 
Ընդ որում մարզերին ուղղվող գումարները (որոնք հատկացվում են ՀՀ կառավարության պահուստային ֆոնդից) հանդիսանում են վերը նշված վարկային և դրամաշնորհային ծրագրերի համաֆինանսավորման միջոցներ։ Այդ կապակցությամբ հայտնում ենք, որ վերջինները հանդիսանում են ՀՀ պետական բյուջեի չստացված մուտքեր։
Հետևաբար առաջարկում ենք գնահատել իրավական հիմքով և հրատապությամբ պայմանավորված կարիքները՝ Նախագծում թողնելով միայն դրանց առնչվող վերաբաշխումները, իսկ մնացածին անդրադառնալ 2025թ. ընթացքում:
Ինչ վերաբերվում է նախագծի կառուցվածքին և բովանդակությանը, ապա.
ա/	Նախագծով ներկայացված 1004 ծրագրի 31001 «Ֆրանսիայի Հանրապետության կառավարության աջակցությամբ իրականացվող Վեդու ջրամբարի  և ոռոգման համակարգի կառուցում», 1019 ծրագրի 12004 «Համաշխարհային բանկի աջակցությամբ իրականացվող Սոցիալական ներդրումների և տեղական զարգացման ծրագրի լրացուցիչ ֆինանսավորման վարկի շրջանակներում ՀՀ համայնքային և միջհամայնքային ենթակառուցվածքների որակի, օգտագործման և հասանելիության բարելավում», 1049 ծրագրի 21004 «Ասիական զարգացման բանկի աջակցությամբ իրականացվող  Մ6 Վանաձոր-Ալավերդի-Վրաստանի սահման միջպետական նշանակության ճանապարհի ծրագրի կառուցում և հիմնանորոգում» միջոցառումների ՀՀ կառավարության համաֆինանսավորման մասով նվազեցումները հնարավոր չէ կատարել՝ տարեկան մնացորդները չբավարարելու, պայմանագրային պարտավորություններով ծանրաբեռնվածության և  համապատասխան կարգադրիչի կողմից  գնումների անվանացանկում  պակասեցումները չկատարելու հետևանքով:
բ/	Հստակեցման կարիք ունի Նախագծով ներկայացված 1167 ծրագրի 42003 և 42008 միջոցառումների գծով 2024թ. պետական բյուջեով հատկացված 1,027.0 մլն դրամ և 21,055.5 մլն դրամ միջոցներից, համապատասխանաբար, 934.3 մլն դրամ և 20,916.4 մլն դրամ ֆինանսական ցուցանիշների նվազեցման արդյունքում սույն միջոցառումներով նախատեսված տարեկան արդյունքային ցուցանիշների չնվազեցման, ինչպես նաև 1040 ծրագրի «42001. Վերակառուցման և զարգացման եվրոպական բանկի աջակցությամբ իրականացվող «Կոտայքի և Գեղարքունիքի մարզերի կոշտ թափոնների կառավարման» ծրագիր» միջոցառմամբ 487.2 մլն դրամ ավելացման պարագայում արդյունքային ցուցանիշների չավելացման հանգամանքը:














գ/	Նախագծին կից հավելվածներում անհրաժեշտ է ուղղել՝  1049  ծրագրի  21004 «Ասիական զարգացման բանկի աջակցությամբ իրականացվող Մ6 Վանաձոր-Ալավերդի-Վրաստանի սահման միջպետական նշանակության ճանապարհի ծրագրի կառուցում և հիմնանորոգում» միջոցառման նվազեցվող «Շենքերի և շինությունների շինարարություն» տնտեսագիտական դասակարգման հոդվածը:
դ/ Նախագծի NN 10 և 13 հավելվածներում անհրաժեշտ է հստակեցնել 1212 ծրագրի 32001 միջոցառման «Սիսիան համայնքի թվով 2 տանիքների վերանորոգման աշխատանքներ» ձևակերպումը՝ պարզաբանելով, թե կոնկրետ ինչ շինության տանիք է վերանորոգվելու: Բացի այդ՝ հաշվի առնելով սույն միջոցառմամբ առաջարկվող 167.8 մլն դրամ, ինչպես նաև 12025 «Մարզերում առաջնահերթ լուծում պահանջող հիմնախնդիրների լուծում» միջոցառմամբ՝ 52.7 մլն դրամ ավելացումները, անհրաժեշտ է նշված միջոցառումներով սահմանել նաև համապատասխան ոչ ֆինանսական արդյունքային ցուցանիշներ:
ե/	Անհրաժեշտ է հավելված 18-ի գնումների պլանի ՀՀ Լոռու, ՀՀ Շիրակի և ՀՀ Սյունիքի մարզպետների աշխատակազմերի հատվածներում նշված 1212 ծրագրի 31002 միջոցառման դասիչը  փոխարինել 32001 դասիչով, ՀՀ Սյունիքի մարզպետի աշխատակազմի «ՄԱՍ III. ԾԱՌԱՅՈՒԹՅՈՒՆՆԵՐ» հատվածի «Գումարը (հազ.դրամ)» սյունակում նշված «2,487.5000» թիվը փոխարինել  «2,487.5» թվով:
զ/ գնումների պլանում ներառված 45611300/501 «այլ շենքերի, շինությունների հիմնանորոգում», 71351540/501 «տեխնիկական հսկողության ծառայություններ», 45261124/505 «տանիքների վերանորոգման աշխատանքներ» և 45261124/512 «տանիքների վերանորոգման աշխատանքներ» ԳՄԱ կոդերով գնման առարկաների վերաբերյալ դիրքորոշում կարող ենք հայտնել վերջիններիս ձեռքբերման  նպատակով կազմակերպված ընթացակարգերի կամ դրանց արդյունքում կնքված պայմանագրերի մասին տեղեկատվության առկայության պարագայում: 
	



























-Ընդունվել է ի գիտություն



























-Ընդունվել է ի գիտություն 
միևնույն ժամանակ հայտնում ենք, որ հրատապ ծրագրի իրականացման համար անհրաժեշտ 220․524․1 հազ․ դրամը  վերաբաշխվել է համաֆինանսավորման այն միջոցներից, որոնք բնույթով չեն հանդիսանում ՀՀ պետական բյուջեի չստացված մուտքեր, ընդորում վերջիններս ընթացիկ ծախսեր են։


 ա/ -Ընդունվել է,
կատարվել են անհրաժեշտ փոփոխությունները։
















· Չի ընդունվել է 
բ/1167  ծրագրի 42003 միջոցառման շրջանակներում նախատեսվում էր վերակառուցել «Հաղթանակ», «Վանաձոր-1», «Չարենցավան-3» և «Զովունի» ենթակայանները։ 2024թ․ 1-ին եռամսյակում վճարումներ են իրականացվել «Զովունի» ենթակայանի վերակառուցման շրջանակներում։
«Ենթակայանների սարքավորումների խափանումների տարեկան քանակ» և  «Տարածքում անջատումների միջին տարեկան հաճախականություն, հոսանքազրկումների քանակը/բաժանորդների թվին» արդյունքային ցուցանիշները կախված չեն միջոցառման վրա կատարվող ծախսի մեծությունից։
Հաշվի առնելով վերոնշյալը միջոցառման արդյունքային ցուցանիշների նվազեցում նախագծով չի նախատեսվել։
1167 ծրագրի 42008 միջոցառման շրջանակներում «Տրամադրվող ենթավարկերի քանակ» արդյունքային ցուցանիշը ենթակա չէ նվազման, քանի որ առկա են «Բարձրավոլտ էլեկտրացանցեր» ՓԲ ընկերության, ՀՀ ֆինանսների նախարարության և KfW բանկի միջև ստորագրված ենթավարկային համաձայնագրեր, որոնց ժամկետը լրանում է 2025թ․ և հետևաբար արդյունքային ցուցանիշների նվազեցման անհրաժեշտությունը բացակայում է։
1040 ծրագրի 42001 միջոցառման արդյունքային ցուցանիշները մնում են անփափոխ, քանի որ հայտը կրճատվել է ՀՀ Ֆն առաջարկով, իսկ այս պահին ընդամենը գումարի վերականգնման անհրաժեշտություն կա։

գ/ընդունվել է, կատարվել է համապատասխան փոփոխությունը։ 






դ/ընդունվել է, կատարվել է համապատասխան փոփոխությունը։ 








ե/ընդունվել է, կատարվել է համապատասխան փոփոխությունը։ 





զ/ -ընդունվել է
պայմանագրերը կից ներկայացվում են։
 


	2. ՀՀ ֆիանանսների նախարարություն
	14.11.2024թ.

	
	Թիվ  01/9-1/24472-2024

	Ձեր 13.11.2024թ. N ԳՍ/23.1/36985-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին օրենքում» վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման լրամշակված նախագծի վերաբերյալ հայտնում ենք հետևյալը.
Նախագծով առաջարկվում է ՏԿԵՆ կողմից իրականացվող թվով 9 ծրագրերի մի շարք միջոցառումներով նախատեսված հատկացումների (այդ թվում՝ ենթավարկ, վարկ և դրամաշնորհային միջոցներ) գծով իրականացնել ավելացումներ և նվազեցումներ, որոնց արդյունքում 2024թ. պետական բյուջեի եկամուտները կնվազեն 1,726.0 մլն դրամով, ծախսերը՝ 15,033.0 մլն դրամով: Բացի այդ՝ նշված ծրագրերի վերաբաշխման արդյունքում 5,553.9 մլն դրամ կուղղվի ՀՀ կառավարության պահուստային ֆոնդ, որից 248.5 մլն դրամը կհատկացվի 1212 ծրագրի 32001 «ՀՀ մարզերում առաջնահերթ լուծում պահանջող անհետաձգելի ծրագրերի իրականացում» և 12025 «Մարզերում առաջնահերթ լուծում պահանջող հիմնախնդիրների լուծում» (220.5 մլն դրամ) և 1072 ծրագրի 12003 «Ջրամատակարարման և ջրահեռացման համակարգերի հրատապ լուծում պահանջող աշխատանքներ» (28.0 մլն դրամ) միջոցառումներին: 
Նախագիծը քննարկվել է Ֆինանսատնտեսական նախարարական կոմիտեի ս.թ. նոյեմբերի 11-ի նիստում (լրացուցիչ՝ 16-րդ հարց) և ստացել է դրական դիրքորոշում պայմանով, որ ՖՆ հետ քննարկվի մարզպետարանների աշխատակազմերին թվով 3 մարզերի մի շարք համայնքներում հիմնանորոգման աշխատանքների իրականացման («ՀՀ Լոռու մարզի Քարկոփի միջնակարգ դպրոց» ՊՈԱԿ-ի մասնակի վերանորոգում, Գյումրի քաղաքի Տիգրան Մեծ № 5 շենքի անբավարար տեխնիկական վիճակում գտնվող թվով 3 մուտքերի ուժեղացման-վերականգնման, Սիսիան համայնքի 2 բազմաբնակարան բնակելի շենքերի տանիքների վերանորոգման, ՀՀ Շիրակի մարզի Անի համայնքի Սարակապ բնակավայրի խմելու ջրի ջրատարի կառուցման և սահմանամերձ Լուսաղբյուր բնակավայրի ջրամատակարարման ներքին ցանցի վերանորոգման աշխատանքներ) և 1 օբյեկտի գծով նախագծանախահաշվային փաստաթղթերի ձեռքբերման (Մեղրի քաղաքի Ադելյան 5 հասցեում գտնվող մանկապարտեզի շրջակա տարածքի դրենաժային համակարգի հիմնանորոգման աշխատանքներ) նպատակով հատկացվող 220.5 մլն դրամի ֆինանսավորման աղբյուրը, ինչպես նաև նախագծով առաջարկվող նվազեցումները թողնելու նպատակահարմարության հարցը:
Այդ կապակցությամբ հաշվի առնելով, որ ըստ նախագծի հիմնավորման ֆինանսավորման այլ աղբյուրներ առկա չեն, ապա մարզերի խնդիրների լուծման նպատակով ՀՀ կառավարության պահուստային ֆոնդի ներգրավմամբ համաֆինանսավորման միջոցներից վերաբաշխման վերաբերյալ առարկություններ չունենք։ 
Ինչ վերաբերում է Նախագծին, ապա առկա են ստորև ներկայացված դիտարկումները
1․ Նախագծով առաջարկվում է 1072 ծրագրի 12003 միջոցառման ներքո ՀՏԶՀ-ին հատկացնել 28․0 մլն դրամ Սևան համայնքի Վարսեր բնակավայրի սանիտարահիգենիկ անբարենպաստ վիճակի բարելավմանն ուղղված աշխատանքներն իրականացնելու համար։ Այս կապակցությամբ առաջարկում ենք քննարկել գումարները բյուջետային ծախսերի տնտեսագիտական դասակարգման գնումների հոդվածով նախատեսելու հնարավորության հարցը՝ նախագծով սահմանելով, որ գումարները հատկացվում են ՏԿԵՆ-ին, իսկ գնումների գծով պատվիրատուի լիազորությունները վերապահվում են Հիմնադրամին։
Միաժամանակ Նախագծի 3-րդ կետով նախատեսվում է բացառություն սահմանել ՀՀ կառավարության 04․05․2017թ․ 526-Ն որոշմամբ սահմանված կարգի 71-րդ կետի 1-ին ենթակետի «զ» պարբերության նկատմամբ, սակայն հիմնավորումներով բացահայտված չէ, թե ինչով է պայմանավորված ինչպես նշված բացառության սահմանումը, այնպես էլ այն, թե հնարավորինս դժվար կիրառելի ապահովման՝ տուժանքի պարագայում պատվիրատուն ինչպես է պայմանագրի ձախողման դեպքում ապահովելու առաջանալիք հնարավոր ռիսկերի կառավարումը։
2․ Նկատի ունենալով, որ Նախագծի 19-րդ հավելվածով գնումների պլանում ներառված 45261124/512 տանիքների վերանորոգման աշխատանքներ և 45261124/505 տանիքների վերանորոգման աշխատանքներ ԳՄԱ կոդերով գնման առարկաների ձեռք բերման նպատակով թիվ ՀՀ ՍՄԱ-ԳՀԱՇՁԲ-24/1-01 և թիվ ՀՀ ՍՄԱ-ԳՀԱՇՁԲ-24/1-02 ծածկագրերով պայմանագրերը կնքվել են Գնումների մասին օրենքի 15-րդ հոդվածի 6-րդ մասի հիմքով՝ 14.05.24թ.-ին և 15.05.24թ.-ին, ու լրացել է նշված պայմանագրերի մասով համաձայնագրեր կնքելու համար նախատեսված վեցամսյա ժամկետը, հայտնում ենք, որ եթե պատվիրատուն ցանկանում է տվյալ պայմանագրերի շրջանակներում կնքել համաձայնագրեր՝ աշխատանքները սկսելու համար, ապա անհրաժեշտ է Նախագծում ավելացնել դրույթ՝ վերոնշյալ պայմանագրերի մասով համաձայնագրեր կնքելու թույլտվության վերաբերյալ: Ընդ որում, որպես լիազորող նորմ տվյալ դեպքում պետք է հիմք ընդունել ՀՀ կառավարության 04.05.2017թ. N 526-Ն որոշմամբ հաստատված կարգի 3-րդ կետը:
3․ Նախագծով ներկայացված նվազեցումները (ՀՀ կառավարության համաֆինանսավորման մասով) հնարավոր չէ կատարել՝ Նախագծում ներառված ծախսային միջոցառումների պայմանագրային պարտավորություններով ծանրաբեռնվածության և  համապատասխան կարգադրիչի կողմից  գնումների անվանացանկում  պակասեցումները չկատարելու, ինչպես նաև՝  1049 «Ճանապարհային ցանցի բարելավում» ծրագրի 21004 «Ասիական զարգացման բանկի աջակցությամբ իրականացվող Մ6 Վանաձոր-Ալավերդի-Վրաստանի սահման միջպետական նշանակության ճանապարհի ծրագրի կառուցում և հիմնանորոգում» միջոցառման տարեկան մնացորդը չբավարարելու հանգամանքներով պայմանավորված:
Միաժամանակ, անհրաժեշտ է հաշվի առնել նաև 11.11.2024 թվականի ֆինանսատնտեսական նախարարական կոմիտեի նիստի 13-րդ հարցով ներկայացված նախագծով 1157 «Քաղաքային զարգացում» ծրագրի 12016 «Վերակառուցման և զարգացման եվրոպական բանկի աջակցությամբ իրականացվող Գյումրու քաղաքային ճանապարհների տեխնիկական համագործակցության դրամաշնորհային ծրագիր» միջոցառմամբ  առաջարկված նվազեցումը՝ 18,009.5 հազ. դրամի չափով:
	














































Ընդունվել է ի գիտություն











Չի ընդունվել, քանի որ նախագծի մշակման համար հիմք է հանդիսացել 30.05.2024թ․ N 819-Ն որոշումը։ 




















Ընդունվել է

















Ընդունվել է

